
Գ Ե Ր Ա ՇՆ Ո Ր Հ  Տ. Ն Ո ՐԱ 6Ր  Ա ՐՔԵՊ . ՊՈՂԱՐԵԱՆԻ 
ՄԱՀՈԻԱՆ ԱՌԱՋԻՆ ՏԱՐԵԼԻՑԸ

19 Դեկտեմբեր 1997-ին մհզմէ աո յւսւէտ կը մեկնէր Դերշ. Տ. Նորայր 
Արքեպս- Պողարեան: Իր մահով կ՛անհետանար Սրբոց Ցակոբեանց Միաբա- 
նութեսւն սւնդամներէն, հայ մշւսկոյթի նուիրեալ սպասաւոր մը եւ անխոնջ 
ձեռագրագետ մը:

Կիրակի, 21 Դեկտեմբեր 1997, Սրբոց Ցակոբեանց Մայր Տաճարին մէջ, 
յընթսւցս մաստւցուող Ս. Պատարագի, նշուեց Նորայր Արքեպ. Պողարեանի 
մահուան աոաջին տարելիցը: Մւստուցոտղ Ս. Պատարագին ներկւպ էր 
Պատրիարք Սրբազան Հայրը' Տ. Թորգոմ Արքեպ. ՄանուկեաՕ: Պատարգիչն էր 
Տ. Համբարձում վրդ. Քէշիշեան: ժւսոանգատրաց վարժարանի դպրաց դասը 
համա չափ եւ ներդաշնակ կերպով երգեց Կոմիտասեան Պատարագը' 
ղեկավսւրութեամբ դպրապետ վարուժան Մարգարեանի:

Օրուայ քարոզիչն էր Տ. Շնորհք Ծ . վրդ. Գասպարեան, որ խօսեցաւ քարոզի 
էականութեան եւ Աստուծոյ խօսքին վերանորոգիչ դերին մասին մարդուս 
կեանքին մէջ: Անդրադարձաւ Նորայր Սրբազանի ստեղծագործ եւ արդիւնաշատ 
կեանքին եւ հոգեւոր ու կրթական գործունէութեան: Ապա կատարուեցաւ 
հոգեհանգստեան պաշտօն' Նորայր Արքեպս. Պողարեանի հոգւոյն համար: 

Պատարագէն վերջ Միաբանութիւնը, գլխաւորութեամբ Սրբազան Պատրիարք 
Հօր, թափօրով ոսլղուեցաւ դէպի Ս. Փրկիչ գերեզմանատուն: Այնտեղ Նորայր 
Սրբազանի շիրիմին վրայ մասնաւոր՛ այգուցի արարողութիւն կատարուեցաւ: 

Ապա Միաբանութիւնը ոսլղուեցաւ ժաոանգաւորաց սրահ, ուր, հանգուցեալի 
հոգւոյն համար աղօթքէն յետոյ, հոգեսուրճ հրամցուեցաւ: Ներկաներէն 
Պատրիարքարանի ԴիսսնատաՕ երկ՜արատեւ պաշտօնեայ Կարապետ Ցակոբ- 
եան յիշեց Նորայր Սրբազանի տեսչութեան շրջանը Ելեւմտից Դիւանէն, նշեց 
անոր նկարագրի գիծերէն՝ աշխատասիրութիւնը եւ ճշդապահութիւնը:

Ապա Միաբանութիւնը, գլխաւորութեամբ Պատրիարք Սրբազան Հօր, 
ոսլղուեցաւ վանքիս սեղանատունը, ուր հոգեճաշ տրուեցաւ հանգուցեալի հոգւոյն 
համար: Վարդապետ Հայրեր անձնական յուշեր վերբերին, նշեցին անոր 
վաստակին մեծութիւնը եւ մշակոյթի ժաոանգութիւնը, որ ձգեց իր ետին:

Պատրիարք Սրբազան Հայրը իր եզրափակիչ խօսքով եւ աղօթքով օրհնեց 
յիշատակը Նորայր Սրբազանին:

